Аса Мейірімді, ерекше Рахымды Аллаһтың атымен
ӘҺЛЮ-С-СУННА УӘЛ-ЖӘМА’А САЛИҚАЛЫ СӘЛАФТАРДЫҢ ЖОЛЫНА ІЛЕСЕТІН ҒАЛЫМДАРДЫ ДӨРЕКІЛІК ПЕН ҚАТАЛДЫҚТА АЙЫПТАП, ЖАМАНДАП-ҚАРАЛАЙТЫН БИДҒАТТАРДЫ ЖАҚТАУШЫЛАРДЫҢ (ӘҺЛЮ-Л-БИД’А) ЖОЛЫНАН САҚТАНДЫРАДЫ
Аллаһ Тағала былай деді: 
﴿ وَإِن كَادُواْ لَيَفْتِنُونَكَ عَنِ الَّذِي أَوْحَيْنَا إِلَيْكَ لِتَفْتَرِيَ عَلَيْنَا غَيْرَهُ وَإِذًا لاَّتَّخَذُوكَ خَلِيلاً ﴾
«(Мухаммад,) олар сені саған уахи еткенімізден басқа нәрсені бізге жала жапсыртып бұзуға дейін жақындата жаздады. Міне, сол уақытта олар сені дос тұтар еді» («әл-Исра» сүресі, 73-аят)..
(Ол) сондай-ақ (былай деп айтты): 
﴿ لَوْ خَرَجُواْ فِيكُم مَّا زَادُوكُمْ إِلاَّ خَبَالاً ولأَوْضَعُواْ خِلالَكُمْ يَبْغُونَكُمُ الْفِتْنَةَ وَفِيكُمْ سَمَّاعُونَ لَهُمْ وَاللَّهُ عَلِيمٌ بِالظَّالِمِينَ ﴾
«Егер олар сендермен бірге жорыққа шыққанда, сендерге тәртіпсіздіктен басқа еш нәрсе қоспас еді, араларыңда бүлік сеуіп жүгірер еді. Сендердің араларыңда оларға құлақ салатындар да табылады. Аллаһ залымдарды жақсы біледі» («әт-Тәуба» сүресі, 47-аят).

Сондай-ақ (былай деп те): 
﴿ أَشِحَّةً عَلَيْكُمْ فَإِذَا جَاءَ الْخَوْفُ رَأَيْتَهُمْ يَنظُرُونَ إِلَيْكَ تَدُورُ أَعْيُنُهُمْ كَالَّذِي يُغْشَى عَلَيْهِ مِنَ الْمَوْتِ فَإِذَا ذَهَبَ الْخَوْفُ سَلَقُوكُم بِأَلْسِنَةٍ حِدَادٍ أَشِحَّةً عَلَى الْخَيْرِ أُوْلَئِكَ لَمْ يُؤْمِنُوا فَأَحْبَطَ اللَّهُ أَعْمَالَهُمْ وَكَانَ ذَلِكَ عَلَى اللَّهِ يَسِيرًا ﴾
«Олар сендерге қатысты тым сараң. Ал қашан оларды бір қорқыныш билесе, саған өздерін өлім есірігі басып бара жатқандай, көздері төңкеріліп қарағаның көресің. Ал қорқыныштары кетсе, ізгілікке сараң болып, сендерге өткір тілдерін тигізеді. Міне, осылар иман келтірмегендер. Сондықтан Аллаһ олардың ғамалдарын жойды. Бұл Аллаһқа оңай» («әл-Әхзаб» сүресі, 19-аят).

Әрі былай деп: 
﴿ أُوْلَئِكَ الَّذِينَ يَعْلَمُ اللَّهُ مَا فِي قُلُوبِهِمْ فَأَعْرِضْ عَنْهُمْ وَعِظْهُمْ وَقُل لَّهُمْ فِي أَنفُسِهِمْ قَوْلاً بَلِيغًا ﴾
«Аллаһ олардың жүректеріндегісін біледі. Сондықтан олардан бет бұр, бірақ оларға үгіт бер, әрі оңаша түрде әсерлі сөздер айт» («ән-Ниса» сүресі, 63-аят).
Шейхул-Ислам ибн Таймийя (Аллаһ оны рахым етсін) өз қарсыластарына былай деген екен: “Сіздер жұмсақ сөз қолдану қажеттігі туралы айтасыздар, алайда мен оларды өте жиі қолданатымды білесіңдер. Бірақ әрбір зат өз орнында болса жақсы болады. Аллаһ Тағала мен Оның Елшісі (оған Аллаһтың игілігі мен сәлемі болсын) Аллаһтың Кітабына және Елшінің (оған Аллаһтың игілігі мен сәлемі болсын) Сүннетіне қол сұғатын адамға қаталдық танытуды бұйырды. Бізге олар айтып жатқан нәрселерді теріске шығару бұйырылды. Бізге мұндай адамдарға жақсырақ нәрсе арқылы сөйлеу бұйырылмады. Аллаһ Тағала былай деді: «Босамаңдар да, қайғырмаңдар. Егер мүмин болсаңдар, әлбетте үстем боласыңдар» («Әли-Имран» сүресі, 139-аят). Құран Кәрімнің осы аятында айтылғандай, кім иман келтірсе, сол үстемдікте (болады). 
Аллаһ Тағала былай деп айтады: «Негізінде, күш-қуат Аллаһқа, Елшісіне әрі мұсылмандарға тән» («әл-Мунафиқун» сүресі, 8-аят). (Ол) сондай-ақ (былай деді): “Сөзсіз, Аллаһқа және Оның Елшісіне қарсы жауласқандар, солар ең қорланғандардың қатарында болады. Аллаһ: «Әлбетте, Мен және елшілерім жеңіске иеміз», - деп жазған!” («әл-Мужәдәлә» сүресі, 20-21 аяттар).

Бұл адамдар кім болатынына қарамастан, Аллаһ Тағала міндетті түрде Өзінің уәдесін орындайды. Сондай-ақ ақыл да, дін де адамдардың разылығын іздеуге екі себептен тыйым салады. Біріншіден, бұл мүмкін емес. Имам әш-Шәфи‘и: «Адамдардың разылығы – бұл қол жетпес мақсат, сондықтан да өзіңді түзейтін нәрсеге ұмтыл. Осы нәрсені ұстан да, өзіңді басқа нәрселермен мазалама», - деген екен. Екіншіден, бізге Аллаһ Тағала мен Оның Елшісінің (оған Аллаһтың игілігі мен сәлемі болсын) разылығын іздеу бұйырылған. Аллаһ Тағала былай деді: «Бірақ оларға Аллаһты және Оның Елшісін разы етулері жақсырақ еді» («әт-Тәуба» сүресі, 62-аят). Біз тек Аллаһ Тағаладан қорқуымыз қажет, және Одан басқа ешкімнен қорықпауға тиістіміз. Аллаһ Тағала былай деді: «Егер иман келтірген болсаңдар, олардан қорықпаңдар да, Менен қорқыңдар» («Әли-Имран» сүресі, 175-аят). (Ол) сондай-ақ (былай деп айтты): «Ендеше, олардан қорықпаңдар да, Менен қорқыңдар» («әл-Мәида» сүресі, 44-аят). Сондай-ақ: «Менен ғана қорқыңдар», - деп те («ән-Нәхл» сүресі, 51-аят).  
Сондықтан да біз Аллаһ Тағаладан қорқуымыз керек. Біз Одан адамдармен жасасатын қарым-қатынасымызда да қорқуға тиістіміз. Оларға жүрегімізбен де, дене мүшелерімізбен де зәбір-қысым көрсетпеуіміз керек. Бірақ біз адамдардан қорқып, Аллаһ пен Оның Елшісі (оған Аллаһтың игілігі мен сәлемі болсын) бұйырған нәрселерді тастамауымыз керек. Кім Аллаһтан осылайша қорықса, соның соңы игі болмақ. ‘Айша (Аллаһ оған разы болсын) Му‘ауийяға (Аллаһ оған және оның әкесіне разы болсын) былай деп жазған екен: «Кім Аллаһты ызаландырып, адамдардың разылығын іздесе, сол Аллаһтың әрі адамдардың ашу-ызасына ие болады! Адамдардан кім оны (кезінде) мақтаған болса, сол оны сөге бастайды. Ал кім Аллаһтың разылығын іздесе, тіпті бұл адамдарды ызаландырса да, сол Аллаһтың разылығына да, адамдардың разылығына да ие болады!» (Қз.: «Силсилә әс-Сахиха», 2311). Мүмин адам Аллаһ Тағаланың разылығына ғана лайықты болуға және Оның ашуынан аман қалуға ұмтылуы керек. Аллаһтан басқа ешкімде күш те, қуат та жоқ!” (Қз.: «Мәжму‘ әл-Фатауа», 3/233).
Сондай-ақ шейхул-Ислам ибн Таймийя (Аллаһ оны рахым етсін) былай деді: «Бидғатты жақтаушыларды теріске шығару да дәл осылай! Егер адам оларды теріске шығарып жатып, ақиқатты түсіндіру, жаратылыстарға тура жолды нұсқау ниеті болмаса, онда оның амалы ізгі-салиқалы болмайды. Кісі бидғаттар мен күнәларды сөгуде қатал болуы керек, бірақ оның мақсаты адамдар осы күнәлардан сақ болуы үшін, олардан келіп жатқан жамандықты түсіндіру болуы тиіс. Адам (күнәларынан) тыйылуы үшін, әрі өзгелер мұндайға салынудан сақтануы үшін, онымен қарым-қатынасты тоқтатуға (оған бойкот жасауға) да болады. Бірақ мұның барлығы бидғатты жақтаушыларға деген игілік ретінде жасалады. Бұл өш алу және өз нәпсіңді жұбату үшін істелмейді. Мысалы, Пайғамбар (оған Аллаһтың игілігі мен сәлемі болсын) (Табук жорығына шықпай) артта қалып қойған үш сахабасына бойкот жариялады. Осы орайда осы жорыққа шықпаған басқалар да болды, бірақ олар ақтала, ант ете бастады, алайда Пайғамбарға (оған Аллаһтың игілігі мен сәлемі болсын) о бастан өтірік айтқан болатын. Ал бұл үшеуіне келер болсақ, олар шындықты айтты және бойкотпен жазаланды. Кейін Аллаһ Тағала олардың шыншылдығы себепті тәубелерін қабыл етті» (Қз.: «Минһажу-с-Сунна ән-Нәбауийа», 5/239).
Сондай-ақ шейхул-Ислам ибн Таймийя (Аллаһ оны рахым етсін) былай деді: «Егер сен белгілі бір имамның әлдебіреудің қандай да бір сөздері үшін оны қатал түрде тілге алғанын немесе тіпті оған такфир жасағанын (күпірлікте айыптағанын) көрсең, бұл сол сөздерді айтқан әрбір адамға қолдануға болатын жалпы үкім болып есептелмейді. Сен оған мұндай қарым-қатынасты тек сол адамның бойында ол қаталдыққа немесе тіпті такфирге (күпірлікте айыптауға) лайық болатындай шарттар жиналған кезде ғана қолдана аласың. Өйткені біреу Исламның айқын рәсімдерінен әлдебірін жоққа шығаруы мүмкін, бірақ осы орайда ол Исламды жақында ғана қабылдаған, немесе білім жоқ елде өмір сүріп жатқан жағдайда ол өзіне пайғамбарлық дәлел жетпейінше кәпір болмайды. Сондай-ақ егер сен қандай да бір ежелгі имамның қате сөздерін көрсең, оған бұл кешіріледі, өйткені оған дәлел жетпеді. Бірақ дәлел жеткенге бірінші кісіге кешірілген нәрсе кешірілмейді. Сондықтан да біз бидғатшылар деп – қабірдегі азап туралы хадистер жеткен, бірақ оны қабылдамай қойғандарды айтамыз. Бірақ біз өлілер қабірлерінде еститінін білмеген Айшаны (Аллаһ оған разы болсын айыптамаймыз). Бұл – маңызды негіз! Оcы туралы ойланшы, өйткені бұл пайда әкеледі» (Қз.: «Мәжму‘ әл-Фатауа», 6/61).

